
Seduta tat-3 ta' Novembru, 2005

Citazzjoni Numru. 420/2000/1

Irene Buttigieg u, ghal kull interess li jista’ jkollu,
zewgha Lawrence Buttigieg

Versus

Dominic Spencer u Ruben Tanti; u b’dikriet ta’ 1-14 ta’
April 2000 Joseph Vincent Rausi ghan-nom u in
rapprezentanza ta’ Rausi Insurance Agency Limited, u
din bhala agenti tal-kumpannija estera G.D. Williams
Lloyds Syndicate intervjena fil-kawza in statu et
terminis

Din il-kawza hija dwar inc¢ident tat-triq li fih korriet |-attrici
wara li kienet milquta minn vettura proprjeta ta’ wiehed
mill-konvenuti u misjuga mill-konvenut I-iehor. B’sentenza
tat-2 ta’ Novembru 2003 — fejn huma migjuba t-talbiet ta’
l-atturi u l-e¢cezzjonijiet tal-konvenuti — il-qorti kienet
cahdet it-talbiet ta’ l-atturi safejn maghmula kontra I-
konvenut Tanti, u kienet qalet illi I-konvenut Spencer

ghandu nofs il-htija. Din is-sentenza tallum hija dwar il-
likwidazzjoni tad-danni.

L-attrici kellha sebgha u erbghin (47) sena meta korriet u
kienet tahdem part-time bhala linen room attendant ma’
lukanda. Fis-sena 1999 kellha dhul medju ta’ xi mija u
erbghin lira (Lm140) fix-xahar. Tilfet I-impjieg minhabba |-
inCident u l-espert mediku mantur mill-qorti sab illi garrbet
debilita li ma tfieqx minnha ta’ ghaxra fil-mija (10%). L-
espert sab ukoll illi gabel I-in¢ident kienet tbati minn
artrite, u l-kondizzjoni taghha kienet aggravata minhabba
l-in¢ident.

Wara li gieset dawn il-fatturi kollha, il-gorti hija tal-fehma
illi ghandha tahdem fuq multiplier ta’ hdax-il (11) sena u
fuq dhul medju ta’ mitejn u ghaxar liri (Lm210) fix-xahar,
jew elfejn, hames mija u ghoxrin lira (Lm2,520) fis-sena,
biex tpatti ghat-tnaqqis fis-siwi tal-flus u ghaz-zjidiet i
jinghataw 'il quddiem.

L-attrici talbet illi [-gorti tgis debilita ta’ aktar minn ghaxra
fil-mija (10%) ghax, meta tqis I-eta taghha, x’aktarx illi ma
hijiex sejra ssib fejn timpjega ruhha.

Tassew illi I-grad ta’ debilita ma huwiex kejl biss tat-telf
tas-sahha fizika izda wkoll tas-setgha |i tahdem, u I-
konsegwenzi ghalhekk ikunu aktar gravi aktar ma |-vittma
jkun kbir fl-eta. Fil-kaz tallum, izda, huwa relevanti |-fatt illi
|-attrici ga kienet tbati minn artrite gabel I-in¢ident, u dan
ukoll kien fattur fit-tnaqqqis tas-setgha taghha li tandem.
Ghal dawn ir-ragunijiet, il-qorti sejra timxi fuq il-grad ta’
debilita li sab il-perit mediku, b’dan, izda, illi, ghall-ewwel
sena tal-multiplier, billi fdik is-sena I-attri¢i kienet ghadha
konvalexxenti minn operazzjoni serja li kellha taghmel
minhabba I-in¢ident, u ma kienx ragonevolment mistenni
illi fdik is-sena terga’ tibda tahdem, ghandha titgies li
kienet ghal kollox inkapaci li tahdem.

Ghalhekk, lucrum cessans ghall-ewwel sena — li kienet |-
ewwel sena wara I-in¢ident u ghalhekk id-dhul medju kien
ikun eqreb ta’ mija u erbghin lira (Lm140) milli ta’ mitejn u
ghaxar liri (Lm210) fix-xahar — huwa likwidat fis-somma
ta’ elf u tmien mitt lira (Lm1,800), waqt li ghall-ghaxar (10)
snin ta’ wara |-lucrum cessans huwa likwidat fis-somma li
hija dags ghaxra fil-mija (10%) ta’ elfejn, hames mija u
ghoxrin lira (Lm2,520) ghal ghaxar snin, jew elfejn, hames
mija u ghoxrin lira (Lm2,520).

Lucrum cessans b’kollox ghalhekk jigi erbat elef, tliet mija
u ghoxrin lira (Lm4,320). Meta tqis it-tul tal-multiplier u z-
zmien li ghadda mill-in¢ident sallum, ma hux il-kaz Ii jsir xi
tnaqqis talli l-attrici sejra tiehu llum gligh li parti minnu
kienet iddanhlu fil-gejjieni.

Bhala damnum emergens I-attri¢i gieghda titlob I-ispejjez
ghal vjagg barra minn Malta biex ghamlet intervent
kirurgiku. Ill-konvenut gal illi ma hemmx prova illi dan I-
intervent tassew sar u illi kien mehtieg illi jsir barra minn
Malta.

Mir-relazzjoni ta’ I-espert tekniku izda hareg illi I-parir lill-
attrici biex taghmel l-intervent barra minn Malta nghatalha
fl-Isptar San Luga stess; hija ragonevoli ghalhekk il-
konkluzjoni illi ma setax isir Malta. Li tassew sar I-
intervent jirrizulta wkoll mir-rapport ta’ I-espert.

L-attri¢i gieghda titlob I-ispejjez tal-vjagg kemm ghaliha kif
ukoll ghal binha, Ii mar maghha. Fic¢-Cirkostanzi, kien
ragonevoli illi l-attrici ma tmurx wehedha u ghalhekk il-
gorti tilga’ t-talba ghall-ispejjez kollha tal-vjagg, li telghu
ghal tliet mija u sitta u tmenin lira u tmenin ¢entezmu
(Lm386.80).

Qieghda titlob ukoll mija u hdax-il lira (Lm111) ta’
Certifikati medici li gew esebiti, u I-qorti tilga’ din it-talba
wkaoll.

L-ahhar talba hija ghal spejjez medici ta’ sitta u hamsin
lira (LmS56) li ghalihom hemm ricevuti, u spejjez medici
ohra ta’ ghaxar liri (Lm10) fil-gimgha.

[l-gorti tagbel mas-sottomissjoni tal-konvenut illi xi parti
ghall-ingas minn dawn il-medic¢ini l-attrici  kienet
tehtieghom xorta minhabba l-artrite. Madankollu, huwa
minnu  wkoll illi I-kondizzjoni ta’ I-attrici hzienet
drastikament minhabba I-in¢ident, u ghalhekk il-htiega
ghall-medicini zdiedet ukoll. Wara li gieset dan kollu, u
gieset ukoll ir-ricevuti esebiti fil-process, il-qorti arbitrio
boni viri tillikwida dawn l-ispejjez medici fis-somma ta’
elfejn lira (Lm2,000).

Damnum emergens b’kollox ghalhekk jigi elfejn, erba’ mija
u sebgha u disghin lira u tmenin ¢entezmu (Lm2,497.80).
Id-danni b’kollox, lucrum cessans u damnum emergens
jigu sitt elef, tmien mija u sbatax-il lira u tmenin ¢entezmu
(Lm6,817.80). Billi I-konvenut ghandu jaghmel tajjeb ghal

nofs id-danni, ghandu jhallas tlitt elef, erba’ mija u tmien
liri u disghin ¢entezmu (Lm3,408.90).

Ghal dawn ir-ragunijiet il-qorti taqta’ I-kawza, u tiddisponi
dwar it-tieni u t-tielet talbiet ta’ l-atturi, billi tillikwida d-
danni li ghalihom ghandu jaghmel tajjeb il-konvenut
Dominic Spencer fis-somma ta’ tlitt elef, erba’ mija u tmien
liri u disghin ¢entezmu (Lm3,408.90), ,u tikkundanna lill-
istess konvenut Spencer ihallas lill-atturi s-somma hekk
likwidata.

Is-socjeta intervenuta fil-kawza ghandha thallas I-ispejjez
taghha, u l-atturi ghandhom ihallsu l-ispejjez tal-konvenut
Tanti; l|-ispejjez I-ohra jingasmu bin-nofs bejn I-atturi u I-
konvenut Spencer.

< Sentenza Finali >

